Nafarroako Parlamentuko Mahaiak, 2009ko apirilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ion Erro Armendariz jaunak aurkeztutako gaurkotasun handiko galdera, jakiteko zerga-sistemaren zer aldaketa eginen ditu Gobernuak profesionalen eta enpresaburuen errenten zerga-gehikortasuna berreskuratze aldera.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2009ko apirilaren 20an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko eledun Ion Erro Armendarizek, Nafarroako Parlamentuko Erregelamenduan xedatuaren babesean, gaurkotasuneko ondoko ahozko galdera aurkeztu du, hurrengo Osoko Bilkuran eztabaidatzeko:

Zioen azalpena:

Errenta aitorpena Nafarroan egiten duten pertsonen % 75aren dirusarrera iturri nagusia nomina bat da: soldatapekoarena, langabetuarena edo erretiratuarena.

Langile kopurua dela eta garrantzitsua den beste talde bat da profesional eta enpresaburuena. Horien dirusarrera iturri nagusia jarduera profesional bat da, mediku, abokatu eta abarren lanbideak kasu.

Hala ere, lanbidetik eta enpresetatik eratorritako dirusarrera horiek zergan duen pisua txikitzen ari da, eta horren arrazoia da, Gobernuko arduradunen arabera, errenta horiek sozietateen gaineko zergara igarotzen ari direla.

Ikusirik dirusarrera kopurua etengabe jaisten ari dela, sozietateen gaineko zergaren karga-tasa jaistearen ondorioz, hau jakin nahi dut:

Zerga-sistemaren zer aldaketa eginen ditu Gobernuak profesionalen eta enpresaburuen errenten zerga-gehikortasuna berreskuratze aldera?

Iruñean, 2009ko apirilaren 20an

Foru parlamentaria: Ion Erro Armendáriz

